
Kawakami Matuko katkemat ene hawean
i; “ nep ne yakka sayo or ento a=omare ka
ki, kikinni a=omare ka ki wa, a=e ruwe ne.
hura ruy pe ne kusu k=e emaka sekor ku=
ye kor, ku=kor hapo mina ka iruska ka ki
kor, tanpe e=e yak somo e=siyeye p ne se-

kor hawean ™.

Nakamoto Mutuko katkemat ene hawean
i; “ ku=sapaha arka kor ku=kor totto setan-
to kar kusu soy ta arpa. sayo or setanto o-

mare wa pon kasup ani en=ere ”.

* Tiri-Masiho-no-bunrui-aynu-go-ziten
kampi ka ta, ene a=nuye hi; * ento poron-
no a=kar wa, a=satke wa a=popte wa a=ku
ruwe ne. omkekar=an hi ta ka néno iki=an

ruwe ne 7.

Aoki Aiko katkemat ene hawean i;  wak-
ka or setanto a=omare wa a=popte wa, 0-
sey mawe a=seru ruwe ne. siyeye kur sa-
paha un méhu ka nep ka a=kamure kor,
pirkano seru wa poppetaasin kusu, omke
pirka ruwe ne. uwehe a=ku yakka poppeta-
asin=an ruwe ne. ene iki=an hi yaysumaw-

kar ne sekor a=ye ruwe ne .

ento anak, Nippon, Azia, Rosia, Yorop-
pa or us pe ne. Kim ta neya ru teksam ta
neya an pe ne ruwe ne.

30cm wano 60cm pakno an wa, sitcuk
kor pusi an ruwe ne. pusi anak naginata
koraci an kusu, sisam or ta naginatakozyu

(siso-ka) sekor re an.

ento anak * Elsholtzia ciliata ™ sekor ga-
kumei an. “ ciliata ™ itak'ipe anak, “ siw-
nin numa us pe ” ne. kanpo or ta, “ ko-

zyu ” sekor a=ye p ne.

ento or ponno seiyu O ruwe ne. seiyu an
kusu hura ruy pe ne. seiyu or ta Erusyoru-
tiaketon neya Naginataketon neya, usa o-
kay pe an. seiyu ani kekké a=pirkare wa,
poronno poppetaasin=an wa, omkekar a=

pirkare p ne sekor a=ye ruwe ne.

